
1.Hyrje

U deshén té kalonin 70 vjet nga vde-
kja e magjistarit té tingujve t& gjuhés
shqipe, Dom Ndre Mjedés, q¢ mé né
fund té organizohej njé veprimtari
shkencore me karakter solemn, kush-
tuar veprés letrare dhe gjuhésore té tij.
Kjo éshté sa optimiste aq edhe tragjike.
Para 20 vjetéve, Idriz Ajeti, né fjalén
pérmbyllése té Seminarit XII ndérkom-
bétar pér gjuhén, letérsiné dhe kultu-
rén shqiptare, (1986, Prishtin€) nénvi-
zonte i déshpéruar se vepra letrare dhe
gjuhésore e Ndre Mjedés u véshtrua nga
disa ané té saj, por jo sa e donte puna dhe
sa e meritonte kjo figuré e shquar e kulturés
shqiptare. Mé pas u béné edhe tre vepri-
mtari té tjera, kushtuar Mjedés, por gé
nuk e ndryshuan gjéndjen e pérgjith-
shme, njera né New York (1987), tje-
tra né Shkodér (1996) dhe sé fundi né
Napoli (2001). Té téra kéto veprimtari
patén vlerat e veta, por nuk arritén
té térhignin mendimin shkencor né
masén gé e meritonte jeta dhe vepra e
Mjedés. Emri i Mjedés ishte i lidhur sa
me njé neglizhencé aq edhe me njé in-
teresim t& madh, sa me debate aq edhe

me thashetheme, sa me dishepyj aq
edhe me kundérshtaré: Kemi té bgjmé
me njé Shqiptar t&¢ Madh qé zotéronte
energji té pashterrshme, qé téré jetén
luftoi pér liriné e tij, pér liriné e atdheut,
si dhe pér liriné e téré njerézve té globit.
Kemi té b&jmé me njé artist gjenial, me
njé shkencétar té pérmasave botérore,
i cili tejkaloi shekullin e vet, i cili nuk
arriti ta kuptonte.

2. Niveli i sotém i studimeve

mjedologjike

Mjeda éshté njé nga personalitetet
mé té lexuara, mé té studiuara dhe
mé té debatura né historiné e gjuhé-
sisé, letérsisé dhe kulturés shqiptare.
Tashmé mund té flitet lirshém pér
ekzistencén e njé disipline shkenco-
re mé vete, Mjedologjiné, e cila éshté
ndértuar mbi géllime, objektiva dhe
ligje té qarta qé veprojné né ményré
aktive né studimet mbi Mjedén. Jeta
dhe vepra e Ndre Mjedés, mbetet ndér
temat mé té klikuara né internet, ndér
temat mé té botuara e mé té lexuara.
Ajo mbetet objekti i ploté i nevojshém
dhe i mjaftueshém pér Mjedologjiné.

Mjeda ishte produkt i kohés s¢ vet,
por qé e tejkaloi até né shumé drejti-
me. Si e tillé, Mjedologjia, si disipliné
shkencore, mban lidhje me shkencat
méme, si Historia e Shqipérisé, Histo-
ria e Albanologjisé, Historia e Letérsisé
shqipe, Historia e Gjuhésisé shqiptare.
Po ashtu me shkencat e réndésishme
si Mitologjia, Demonologjia, Hagjiogra-
fia, Patrologjia, Sociologjia, Politologjia,
Estetika, Teologjia, Filozofia, Bibliogra-
fia, Kaligrafia, Ortoepia, Ortografia, etj.
Besoj se né njé té ardhme té aférme né
fakultetet shqiptare do té studiohet si
shkencé mé vete. Ajo do té pérbéjé njé
degé té réndésishme té programeve
kualifikuese té albanologgéve té rinj.
Si¢do shkencé edhe Mjedologjia pér-
jeton fillimet e veta, ndérkohé gé pret
té kultivohet e thellohet mé tej. Po
skaliten té vértetat e médha qé lidhen
me jetén dhe veprén e Mjedés, jané
ato qé nuk kané nevojé pér t'u vérte-
tuar. Si¢ ishte Mjeda njé shumé kon-
tradiktash té brendshme, edhe studi-
met mjedologjike jané njé pasqyré e
tyre: né disa segmente kéto studime
kané mbetur prapa, né nivele fillesta-
re apo né gjéndje latente. Studiues me
emér té kohés, si Justin Rrota, Injac
Zamputi, Dhimitér Shuteriqi, Jup
Kastrati, Vehbi Bala, Mark Gurakugqji,
Mark Ndoja, Rinush Idrizi, Llazar Si-
ligi, Robert Shéanke, Qemal Dragini,
Jolanda Kodra kané béré gjéra shu-
mé té bukura né fushé té studimeve
mjedologjike. Ata jané pararendésit
e kesaj disipline shkencore. Eshté

merité e tyre qé sot éshté pérvijuar
dimensioni shuméplanésh i Mje-
dés, profili i tij si klerik i devotshém,
atdhetarizmi i tij i flakté, vokacioni i
tij si lirik modern, misioni i tij si poli-
tikan i vendosur i ¢éshtjes kombétare,
angazhimi i tij si luftétar i paepur i
lirisé. Poet i ndjesive té vecanta, nd-
jekés i shkollés klasike, me gjendje
romantike, i ndikuar nga kontakti
me rrymat simboliste, moderniste,
dekadente, Mjeda éshté novator i po-
ezisé shqipe, njé ndér majat olimpike
té saj. Por po aq i shquar paraqitet né
prozén shqipe, duke i dhéné letérsisé
shqiptare perla té vérteta. Por qe edhe
muzikolog, muzikant, piktor, skulp-
tor, arkitekt, estet, kritik i zoti. Qe njé
artist né kuptimin e vérteté té fjalés,
ndoshta ndér té paktét, vepra e té cilit
do té pérballojé shtréngatat e kohés.
Mjedologjia po merr njé hov té paparé,
prové e sa cilés éshté edhe suksesi i
mbajtjes sé késaj konference. Fon-
det arkivore e bibliotekare té hapura
japin mundésira té médha pér zhvilli-
min e Mjedologjisé.

Por né pérgjithési studiuesit e de-
ritanishém jané marré edhe me shumé
tema té tjera, pérveg asaj té Mjedés,
késhtu gé krahas kontributeve té ty-
re t& vyera, studimet e tyre, shpesh
kané mbetur né sipérfaqe, né rajone
té kufizuara tematike, apo té shképu-
tura nga njera-tjetra. Kané munguar
studimet e specializuara. Censura,
autocensura, retushimet dhe kufizi-
met e kohés kané béré punén e tyre

kufizuese. Studimet mjedologjike e
kané pésuar shpesh heré nga emocio-
net negative, duke kaluar né betején e
fjaléve. Ka munguar mendimi kritik,
e sidomos kritika e specializuar né
fushé t& Mjedologjisé. Kané munguar
projekte serioze nga institutet shken-
core zyrtare.

3. Perspektivat e studimeve

mjedologjike

Zhvillimet e Mjedologjisé kané nxje-
r1ré né pah njé gamé té pafund proble-
mesh qé lidhen me jetén dhe veprén
e Mjedés:

Fémijéria e Mjedés né atdhe: Jeta
e Mjedés éshté plot paradokse, plot
enigma, plot kontradikta, gjé qé ka
sjellé véshtirési serioze pér studiue-
sit e tij. Véshtirésité mé t& médha i
takojné periudhés sé fémijérisé, qé
e kaloi né vendlindje, si dhe asaj té
rinisé qé e kaloi me studime jashté
shtetit. Periudha e fémijérisé dhe e
adoleshencés e kaluar né qytetin e
lindjes, né Shkodér, si dhe né fshatrat
rrethe-qark, mbetet njé nga pjesét mé
té panjohura té jetés sé tij. Pavarésisht
studimeve té shumta, kjo periudhé ka
mbetur mjaft e paqarté. Kané mun-
guar informacioni dhe burimet doku-
mentare. Kjo ka ndodhur pér shkak se
prindérit e tij ishin njeréz té thjeshte
nga populli, pa njé biografi publike,
e cila nuk mungon pér personalitete
té tjera shkodrane té nivelit pérfaqé-
sues. Eshté e vérteté se ylli i véllezér-
ve Mjeda u ngjit shumé shpejt né apo-

gjeun e qiellit shqiptar, por pikérisht
ky fakt shkaktoi njé valé refraksioni
né popullsiné qytetare konservatore
shkodrane, té cilét né ndryshim nga
té huajt, i pranuan ata me rezerva.

Problemi i rinisé dhe i studimeve
jashté shtetit: Problemi tjetér i réndé-
sishém qé pret té sqarohet éshté pe-
riudha e studimeve té tij né seminaret
jezuite, qé pérmbyllet me largimin
dhe kthimin né atdhe. Mbeten pér
t'u béré gjurmime té hollésishme né
arkivat, kryesisht né Arkivin e Pro-
poganda Fides, Arkivin e Jezuitéve,
Arkivin Sekret té Vatikanit, né Arki-
vin Historik té provincés Veneto né
Gallarate. Duhet gjurmuar né Krakog,
Kraljevica, Francé, Spanjé, Cremo-
na, Gorizia, Stamboll, Romé. Por kjo
nuk pérjashton kérkimet gé duhet
té vazhdojné né AQSH, apo arkivat,
muzeumet apo bibliotekat shqiptare,
qofté edhe né arkivat e bibliotekat
personale.

Doréshkrimet autografe té Mje-
dés: Njé ndér fushat mé té hapura, ku
mund té nxiten sidomos mjedologét e
rinj, ku kérkohen programe e projek-
te té kualifikuara e t&é specializuara,
éshté ajo e kérkimeve té doréshkrime-
ve autografe té Mjedés. Duke patur
parasysh se Mjeda ishte njé punétor
i palodhur gé punoi shumé gjaté téré
jetés sé tij, mendojmé se doréshkrimet
autografe qé kemi sot né dispozicion
prej tij e gé nuk jané té pakta, megji-

thate zéné njé pérqgindje té vogel té
sasisé sé pérgjithshme té atyre qé
duhet té ekzistojné né té vérteté. Por
duhen kérkuar, duhen gjetur, duhen
identifikuar, duhen transkriptuar
dhe komentuar me akribi shkencore.
Mbetet qé té zbulohen doréshkrimet
e veprave té tij té njohura, po ashtu
edhe variantet e shumta té doréshkri-
meve té pérpunimeve té poezive té
tij. Po ashtu doréshkrimet e studime-
ve apo té pérkthimeve té veprave ha-
gjiografike e né pérgjithési atyre kon-
fesionale. Mbeten objekt kérkimesh
doréshkrimet e transkriptimit té au-
toréve tané té vjetér, si Bogdani, Budi,
apo té tjerét. Supozohet qé mbeten
akoma té sapo zbuluara doréshkri-
met e veprimtarisé sé tij t& dendur
politike né parlamentin shqiptar né
vitet 1921-1924, né grupin Ora e male-
ve. Kryesisht duhet kérkuar né fondet
e parlamentit qé ruhen né AQSH.
Pastaj vijné doréshkrimet e studi-
meve té tij me karakter gjuhésor e lin-
guistik. Duhen kérkuar doréshkrimet
e veprave té tij t& panjohura si Miku
Bestar, E Diela né Kishé té katundeuve,
Kalendari i shognisé Dija 1906. Men-
dojmé se duhen kérkuar e béré studi-
me lidhur me vepra gé dihet se ai i
ka patur né doré po qé nuk dihet se
ku kané pérfunduar, si Fjalori etimolo-
gjik, Fjalori i gjuhés shqipe, si dhe atyre
qé njihen si Juvenilia 1917, Vérejtje pér
artikuj e premna prones té gjuhes shqi-
pe(1934). Duhen béré kérkime edhe
pér autografet qé ka dhéné Né kéte

fushé studimi i specializuar i kaligra-
fisé sé Mjedés mbetet detyré parésore
pér mjedologét e rinj sepse pjesa mé
e madhe e veprés sé Mjedés éshté
e shpérndaré, e falur ose anonime.
Mbetet njé objekt studimi praktika
drejtshkrimore e Mjedés dhe evolui-
mi i saj né periudha té ndryshme té
jetés sé tij. Duhet qé té kemi parasysh
se pavarésisht teorive té tij novatore
né gjuhési, Mjeda nuk i pérdori ato né
drejtshkrimin e tij, sepse kishte bin-
djen se ato, duhen pranuar prej té gji-
théve mé paré, pastaj té praktikohen
nga ai.

Letérkémbimi i Mjedés: Dom
Ndre Mjeda qé né moshé té re hyri né
lidhje me albanologét mé té médhenj
té kohés si Gustav Meyer, Holger
Pedersen, Carlo Brugmann, Patch,
Jagic, Norbert Jokli, Siebertz, Na-
chtigal, Tagliavini, Ippen, Zambaur,
Rappaport, dhe u pérpoq té hynte né
lidhje me figurat mé eminente té Ri-
lindjes Kombétare, si Kristoforidhi,
Naim Frashéri, Sami Frashéri, Jani
Vreto, De Rada, Faik Konica, Nikolla
Nago, po ashtu edhe me figurat mé té
larta té hierarkisé kishtare, si Miece-
slao Ledohovskin, Vladimir Ledoho-
vskin, Jungun, Pasin, Abatin Doci,
Viezzolin, Della Pjetrén, Ernesto Coz-
zin, etj. Pati marrédhénie me valiun
e Shkodrés, me Ministrin e jashtém
te AH, Golluhovskin. Po ashtu me
figura té shquara si Gjergj Fishta,
Nikolla Kacorri, Shtjefén Gjegovin,

Pashk Bardhin, Justin Rrotén, Ndue
Palucén, Gjergj Pekmezin, Gjergj
Qiriazin, Kolé Rrotén. La mbrapa
dishepuj si Nikoll Gazullin, Ndue
Dogin, Mark Hasin, Injac Zamputin,
Giacomo Gardinin, Zef Oroshin, etj.
Jeta e tij e ndérlikuar politike béri té
kishte lidhje me figurat mé té shquara
té kohés té botés shqiptare, si Ahmet
Zogun, Musa Jukén, Fan Nolin, Luigj
Gurakugin.

Pikérisht kéto marrédhenie té shu-
mta ngrejné si njé problem problem
mjaft t& mprehté pérpara studimeve
mjedologjike, gjurmimin e letérkémbi-
mit té€ Mjedés. Té dhénat qé dalin nga
letérkémbimi i tij jané té njé réndé-
sie t& vecanté sepse shprehin situata
dhe pérjetime té bréndshme, japin
njoftime pér plane dhe projekte té
réndésishme me njé sasi t& madhe in-
formacionesh, mé té madhe se ato qé
rrjedhin nga relacione e dokumenta-
cione zyrtare, té cilat duhen marré me
rezerva. Ne njohim vetém letérkém-
bimet e Mjedés me Meyerin, ndonjé
segment té letérkémbimit me Nikolla
Nacon, me Lazér Mjedén, me Jaké
Gardinin, me Ndre Zadejen, me mi-
nistrin e brendshém Musa Jukén. Por
kemi té dhéna té sigurta té ekzisten-
cés sé letérkémbimit té Mjedés me Jo-
Kklin, Jagicin, Pedersenin, Nachtigalin,
Brugmannin, Paul Siebertzin, etj.

Zbulimi dhe identifikimi i veprés
sé Mjedés: Mbetet problemi mé ma-
dhor i studimeve mjedologjike. Béhet

fjalé pér zbulimin dhe vlerésimin e
veprés sé tij albanologjike, zbulimin e
ndihmesés sé tij si pérkthyes, si estet,
si eseist, si bujk e mekanik bujgésor,
si ekonomist i ekonomisé kapitaliste
shqiptare, si sociolog e ambjentalist,
qé béri pérpjekje e eksperimente pér
té transformuar fshatin shgqiptar.
Mbeten detyra parésore pérpjekjet
pér kontributet e Mjedés né letérsiné
shqiptare pér fémijé (autorésia Mjeda-
Xanoni), problemi i Gramatikés kraha-
suese, Fjalorit etimologjik, Fjalorit té
gjuhés shqipe, Komentarit té letrave, Pa-
ragitje e krahasuar e alfabeteve té shqipes,
bashképunimi me revistat Elgia apo
Albania, pérkthimi i tragjedisé Sauli
té Alfierit, e té sa e sa kontributeve
té tjera té tij né fusha té ndryshme té
dijes. Kérkime intensive duhen béré
lidhur me prozén e Mjedés, me pro-
blemet e metodés krijuese apo lidhur
me periodizimin e veprés poetike té
tij. I njé réndésie té vecanté duhet té
konsiderohet problemi i pseudoni-
meve t& Mjedés, apo ai i veprave té
tij anonime. Mjeda mbetet ndér mble-
dhésit e pérpunuesit mé té hershém
té folklorit e mitologjisé vendase. Né
Shahiri, ai botoi njé nga variantet mé
té hershme té kangés popullore té
Mahmut pashés. Né periodikun Stu-
dime Shqgiptare VI, t&¢ Meyerit, qé u
botua nga Akademia e Shkencave e
Vjenés, né vitin 1897, Mjeda botoi fjalé
té urta shqipe, kéngé lirike shgipe, kén-
gé trimérie, kryesisht nga Shqipéria e
Veriut, si dhe legjenda mirditore. Duhet

paré raporti i folklorit dhe i mitologjisé
vendase me krijimtariné e tij poetike, si
dhe vendi qé zéné ato tek poemthat me
tingllime Scodra e Lissus.

Kontributet mbi alfabetin e pér-
bashkét dhe normén letrare té gjuhés
shqipe: Mbetet ndofta problemi mé
delikat e mé i nxehté pér t'u trajtuar,
sepse &shté mé i ngarkuari me emo-
cione negative té bartura nga thellésité
e kohés.

A) Puna e Mjedés pér alfabetin e pér-
bashkeét gjaté viteve 1887-1914. Kétu pér-
fshihen problemet e fillimeve t& punés
sé Mjedés me alfabetin e shqipes né
periudhén 1887-1898, pér té vazhduar
me ato gé lindén sapo Mjeda erdhi né
Shkodér né krye té shoqérisé Bashki-
mi (1899). Pastaj kemi periudhat e
angazhimeve té Mjedés né shoqériné
Agimi, né Konferencén e Ipeshkvijve
shgiptaré né Shkodér(1-10 maj 1902),
até té triumfit té alfabetit t& Mjedés
(1902-03), si dhe até té botimit té paré
té serisé sé librave shkolloré Kéndime
pér shkollé té para té Shqipniesé. Finalja
e punés sé¢ Mjedés me alfabetin e pér-
bashkét shqip, ka krijuar tre probleme
qé presin pér t'u ndriguar: Puna e Mje-
dés pér kompromis mes Bashkimit, Agi-
mit dhe Stambollit, ndihmesa e Mjedés
né Kongresin e Manastirit, si dhe puna e
tij pér té transkriptuar tekstet shkollore
(1910-1914).

B) Puna e Mjedés pér njé normé letrare
shqiptare. Kjo fillon me veprimtariné né
Komisiné Letrare dhe ekspeditén shken-

core né Elbasan, vazhdon me transkrip-
timin e autoréve té vjetér dhe mbyllet
me ndihmesén e Mjedés né praktikén
gjuhésore té revistés Leka.

Mjeda politikan i ¢éshtjes kom-
bétare. Studimet mjedologjike kané
detyré qé té sqarojné angazhimet poli-
tike t& Mjedés, pavarésisht nga mbajtja
me nder e veladonit té priftit, apo e sta-
turés sé tij prej shkencétari. Duhet qé
té sqarohen paradokset e rastit, si dhe
zakonet e Mjedés pér té protestuar apo
pér té pérgénjeshtruar veten, sa heré u
ekspozua me politiké. Mbetet pér t'u
sqaruar lidhjet qé pati indisplinimi i
tij né shoqériné e Jezuitéve pér shkak
té angazhimeve e aspiratave politike
kombétare, lidhjet mes kétij aspekti dhe
daljes nga shoggéria e jezuitéve, si dhe
kthimi né atdhe. Duhen sqaruar mé tej
pjesémarrja e Mjedés né kryengritjen e
mirditoréve e pukjanéve né vitin 1901-
02, angazhimi i tij né kryengritjet antio-
smane té viteve 1910-12 né luginén e
Drinit té Zi, arrestimi i tij nga turgit né
tetor 1902, arrestimi i tij nga turgit né
néntor 1912, arrestimi i tij nga serbét né
shkurt 1916. Njé kapitull i vecanté éshté
edhe ndri¢imi i pjesémarrjés aktive t&
Dom Ndre Mjedés né Revolucionin e
Qershorit 1924, jeta politike e tij aktive
né punimet e parlamentit shqiptar né
vitet 1921-25 qé pérfundon me arresti-
min nga Zogu né janar-mars 1925.

Angazhimi i Mjedés pér shkollén e
arsimin shqip. Jané pérpjekje titanike

té Mjedés gé kur ishte student jasht
shtetit pér t& hartuar tekste shkollore,
pér t'u kthyer né atdhe pér t& ngritur
atje njé shkollé shqipe té vérteté mbi
baza moderne. Lidhen me kéto plane
pérpjekjet e Mjedés pér té hartuar njé
Gramatiké shqipe té krahasuar, pér té har-
tuar njé Histori té Shqipérisé, pér té béré
gjurmime né arkivat e Vatikanit si dhe
né ato té Vjenés, si dhe pér t¢ vazhduar
korpusin e Coletit e Farlatit, Illyricum
Sacrum. Kétu pérfshihen angazhimet e
tij pér hapjen e shkollave shqipe, né Vig,
né Iballe, né Kryezi, si dhe pér hapjen e
njé gjimnazi shqip. Po ashtu puna e tjj
si mésues né Vig e né Daj¢ t& Zadrimés.
Titanike puna e tij pér hartimin e tek-
steve shkollore shqipe.

Probleme té metodave t& Mjedo-
logjisé. Mbetet gé t&é vihet né themel
té metodave krijuese né kété fushé te
shkencés gjurmimet dhe kérkimet e
burimeve dokumentare. Ndér metodat
theksohet se jané té dobishme sipas ra-
stit qofté deduksionet qofté induksio-
net, gjithmoné duke kujtuar prioritetet
gé kané metodat krahasimtare. Vérehet
njé lloj ngurrimi né pérdorimin me gu-
xim té hipotezave shkencore. Duhen
pérjashtuar paramendimet apo subjek-
tivizmat né shkencé, ardhur né formé
atavizmash nga e kaluara jo e largét. Si
metoda ndihmése jané edhe statistika,
metoda biografike, anketimi, intervista,
transkriptimi, transliterimi, fototipia,
arkivistika, etj. Po ashtu lind nevoja e
zotérimit t& materialeve burimore dhe

administrimi i tyre nga studiuesit e rinj.
Kjo lidhet me njé lloj impresionimi t&
studiuesve té rinj nga fetishizimi i bu-
rimeve e informacioneve.

4. Botimi i veprés sé Mjedés

Botimi i veprés sé Mjedés mbetet sot
njé nga problemet mé té mprehta lidhur
ngushté me studimet mjedologjike. Per
shkage nga mé té ndryshme botimi i
veprés sé Mjedés éshté shogéruar me
gabime fatale, té pérséritura né kohé.
Kétu pérfshihen lapsuset e Mjedés, ga-
bimet e tipografive, e mé pas gabimet
e botuesve té veprés sé¢ Mjedés. Duhet
té pranojmé se me pérjashtim t& Mark
Gurakugqit, Dhimitér Shuteriqgit, Jup
Kastratit dhe Mark Ndojés, botimet e
veprés sé Mjedés jané béré nga njeréz
inkompetenté, ose té udhéhequr nga
géllime komerciale. Por edhe titullarét
qé pérmendém mé sipér nuk kané béré
mé té mirén e mundshme. Mungesa e
doréshkrimeve ka ndikuar né realizi-
min e botimeve né nivele amatoreske
té veprés s¢ Mjedés. Eshté neglizhuar
botimi i prozés, nén pretekstin se né
shumicén e rasteve ajo éshté prozé
hagjiografike, ndérsa edhe njé botim i
veprés gjuhésore t&é Mjedés u hodh né
karton.

Priten botime pér kategori té ndrysh-
me té shkollave apo moshave, botime
lidhur me veprén e Mjedés pér fémije.
Ndofta né fillim duhet botuar ajo pjesé
e letérsisé pér fémijé qé éshté provuar
se éshté e Mjedés, pér t'u 1éné pér mé
voné njé botim me i ploté, shogéruar

me studimet e béra né drejtim té au-
torésisé sé Mjedés. Duhen botuar stu-
dimet gjuhésore linguistike té¢ Mjedés.
Jam i sigurté se tani vepra gjuhésore e
Mjedés e botuar nga Jup Kastrati éshté
e kapércyer. Lind nevoja pér botimin
e kontributeve né fushén e mbledhjes
dhe botimit té foklorit shqiptar. Njé fu-
shé e réndésishme éshté botimi urgjent
i Historisé Shejte t& Mjedés sinjé nga arri-
tjet mé t& larta t& prozé shqiptare. Po
ashtu edhe gjithé letérsisé hagjiografike
té Mjedés, qofté edhe té katekizmave e
letérsisé tjetér kishtare. Mbeten pér t'u
béré botime té zgjedhura té veprés sé
Mjedés e mbi ¢do gjé botimi kritik i saj,
ndaré né katér korpuse: poezia, proza,
folklori dhe studimet gjuhésore.

5. Organizimi dhe nxitja

e studimeve mjedologjike

Cfaré mund té béhet pas shuarjes sé
brezit té paré, t¢ mjedologéve si Koligi,
Pipa, Camaj, Oroshi, Shwanke, Cordi-
gnano, Valentini, Ndue Doci, Qemal
Dragini, Jolanda Kodra, Varfi, Ndocaj,
Shuteriqi, Ashta, Prela, Gurakugqj, Bala,
Siliqi, Kastrati? Stafetén e studimeve né
kété fushé e ka marré né doré njé brez
iri, nga mé té kualifikuarit, duke filluar
me studiuesit elité Rexhep Qosja, Anton
Berisha, Isak Ahmeti, Begzad Baliu, Mi-
lazim Krasniqi, Ruzhdi Ushaku, Myr-
vete Dreshaj-Baliu, Adil Olluri, Tahir
Foniqi, Zenun Gjocaj, Xheladin Zymbe-
i, Hamit Xhaferi, Nebi Caka, Ali Caka,
Afrim Rexhepi, Stefan Capaliku, Sken-
der Drini, Kolec Topalli, Tomor Osmani,

Jorgo Bulo, Kogi Petriti, Rinush Idrizi,
Kolec Cefa, Vjollca Osja, Gazmend Kra-
sniqi, Marjana Ymeri. Si¢ shihet, Prishti-
na éshté kthyer tashmé né géndér gra-
viteti t& studimeve mjedologjike.

Duhet menduar pér njé politiké
stimuluese né kété drejtim, gjé e cila
mbetet njé fushé pér t'u diskutuar heré
pas here. Duhet pranuar se né rastin e
Mjedés nuk kemi t& b&jmé me njé temé
qé pret té shterrohet. Ajo mbetet temé e
pérjetshme, sepse edhe vepra e tij nuk
ka mortje. Shqiptarét do té kené nevojé
t'i kthehen e t'i rikthehen veprés sé tij,
gjithnjé ato do té kené nevojé té gjejné
zgjidhje té problemeve té veta, qofté
edhe té atyre té dités tek jeta e vepra
e Mjedés. Parashikoj se kéto linja nuk
do t& dob&sohen me kalimin e viteve,
por do té thellohen e fugizohen. Vepra
e tij mbetet e tillé gé do pérballoje rre-
beshet e kohés. Studimet mbi Mjedén
kané lidhje me vetédijen letrare si dhe
até kombétare té shqiptaréve. Mendoj
se katér jané linjat qé do té kené pér
detyré té nxisin dhe té organizojné stu-
dimet mjedologjike:

1. Institucionet albanologjike, akade-
mité, arkivat, muzeumet e bibliotekat
shqgiptare.

2 Universitetet, institucionet peda-
gogjike-arsimore dhe né pérgjithési
shkollat shgiptare.

3. Institucionet e larta shtetérore, si
ministria e kulturés, ajo e arsimit, ajo e
rinisé.

4. Duhet menduar pér krijimin e or-
ganizmave speciale, né formé OJQ-sh,

té cilat t& kené mundési té stimulojné
studimet shkencore mjedologjike. Me
interes do té ishte krijimi i njé fonda-
cioni Ndre Mjeda, i cili té organizojé
studime, kérkime, t& japé tituj e grada
shkencore, té subvencionojé botimet
e veprés sé Mjedés apo té studimeve
mjedologjike. Té nxisé studiuesit e rinj
qé kané nevojé pér mbéshtetje, té japé
stimuj, gmime e t& akordojé bursa stu-
dimi lidhur me Mjedén.

6. Pérjetésimi

Mbetet detyré e studimeve mjedo-
logjike qé t& sensibilizojné shogériné
shqiptare pér té gjetur rrugét e duhura
Ppér té pérjetésuar Mjedén e veprén e tij.
Duke filluar me emértimin e shkollave,

unversiteteve, fakulteteve, institutive
albanologjike, rrugéve, shesheve, urave,
auditoreve me emrin e Ndre Mjedés.
Duhet menduar pér njé pasqyrim té
Mjedés né vepra monumentale gé té
zbukurojné sheshet tona, ndértesat e
pallatet tona, ndértesat qeveritare ku-
do gé t& jené. Eshté e pafaléshme g
shqiptarét té neglizhojné né kété drejtim,
serpse imazhi i Mjedés pérbén njé nga
nivelet péragésuese kombétare. Rrethet
shkencore-arsimore duhet t& organizo-
jné veprimtari shkencore, si konferenca,
simpoziume, po ashtu edhe veprimtari
pérkujtimore. Ndérsa mediat eletronike
dhe shtypi shkencor deri ai periodik,
duhet t'i bgjné jehoné jetés dhe veprés
sé kétij kolosi té kulturés kombétare.

